ДҰРЫС ТАМАҚТАНУ
Бүгінгі таңда салауатты өмір салты мен дұрыс тамақтану — әрбір адамның басты назарында болуы тиіс. Әсіресе, өсіп келе жатқан оқушылар үшін дұрыс тамақтану — денсаулықтың, белсенділіктің, зейін мен жақсы көңіл-күйдің кепілі. «Жетісай  ауданының мамандандырылған «Дарын» мектеп-интернаты» коммуналдық мемлекеттік мекемесінің ДТІЖО Нұрмағанбетов Нұрлыбек ағай, әлеуметтік педагогы Байбосынова Лаззат, педагог психолог Рахимова Бибігүл, педиатр, терапевт дәрігері  Тажен Гулназ, ем-дәм бике Құрбан Арайлым, мейірбике Шериева Гульзат апай мектеп-интернатында оқитын оқушыларымен біргелікте,  бүгінгі жас буынға, оқушыларға дұрыс тамақтану ережелері мен салауатты өмір салты туралы түсінік беру, зиянды тағамдардан аулақ болуға, өз денсаулығына жауапкершілікпен қарауға тәрбиелеу мақсатында «Дұрыс тамақтану — денсаулық кепілі» тақырыбында кездесу, түсіндіру сағаты өткізілді. Кездесу барысында оқушылар дұрыс тамақтанудың денсаулыққа тікелей әсер ететінін түсініп, зиянды тағамдардан аулақ болуға уәде берді. Дәрігерлер балалардың сұрақтарына нақты жауап беріп, пайдалы тамақтану дағдыларын қалыптастыруға бағыт-бағдар берді. «Денсаулық — зор байлық, ал оның негізі — дұрыс тамақ!»
